
ವಜ್ರವಿಲಾಸಿನೀಸಾಧನಾಸ್ತವಃ

ರವಿವಿಕಸ್ವರಭಾಸ್ವರಸುಂದರೀಪ್ರಬಲಕೇಶರಸಂವರಕರ್ಣಿಕಾತ್ .

ಉದಯಮಸ್ತಕಶೃಂಗಸಮುಲ್ಲಸನ್ನವಸುಪೂರ್ಣಶಶಾಂಕಕರಾಂಕಿತಾಂ .. 1..

ವಿವಿಧಪುಷ್ಪರಸಾಸವವೇದ್ಯಪಿ ದ್ರುತವಿಲಂಬಿತಮಧ್ಯನದದ್ಧ್ವನಿಃ .
ಅಲಿರೂಪೇತ್ಯ ನಿಶಾರ್ಧಮಹೋತ್ಸವೇ ಧಯತಿ ತದ್ಗತಧೀರಿತಿ ವಿಸ್ಮಯಃ .. 2..
ಉದಯತೇಽಸ್ತಮುಪೈತಿ ನಿಶಾಕರಃ ಪುನರತೋಽಪ್ಯುದಯಾಚಲಮೌಲಿತಾಂ .

ಉಭಯಕೋಟಿಕಲಾಪಿನಿರೀಕ್ಷಣೇ ನ ಚ ಶಶೀ ನ ವಿಭಾತಿ ದಿವಾಕರಃ .. 3..
ರವಿರುದೇತಿ ಸರೋಜದಲಾಂತರೇ ಶಿಖರತೋಽಪಿ ವಿಧುಃ ಪ್ರವಿಲೀಯತೇ .

ವ್ರಜತಿ ಚೋರ್ಧ್ವಮಸೌ ವಡವಾನಲೋ ಗಿಲತಿ ರಾಹುರಧಃ ಶಶಿಭಾಸ್ಕರೌ .. 4..

ಕಮಲಿನೀಕಮಲಾಸನಲೋಚನಪ್ರಕಟಗೋಚರಗೋಚರಮೀಲನಂ .

ಪ್ರಥಮಮಂಗಮಿದಂ ಕುಲಿಶಾಂಬುಜದ್ವಯನಿಮೀಲನಮತ್ರ ತತೋಽಪರಂ .. 5..

ಸಪದಿ ಸಾಧಕಬೀಜನಿಘರ್ಷಣಾತ್ ತ್ರಿತಯಮಂಬರಮೇತಿ ಚತುರ್ಥಕಂ .

ಸಹಜಮಕ್ಷಯಧಾಮಕಲಾವಲೀಕಲಿತಕಾಲವಿಲಾಪನಲೇಲಿಹಂ .. 6..

ಯದಿ ಸುಶಿಕ್ಷಿತವಜ್ರವಿಲಾಸಿನೀಗುರುಮುಖಾಧಿಗಮೋಽಧಿಗತೋ ಭವೇತ್ .

ಭವತಿಯಸ್ಯ ತದೋತ್ತಮಮಧ್ಯಮಾಧಮವಿನಿಶ್ಚಯಮೇತಿ ಸ ತತ್ತ್ವದೃಕ್ .. 7..

ಇತಿ ಶ್ರೀವಜ್ರವಿಲಾಸಿನೀಸಾಧನಾಸ್ತವಃ ಸಮಾಪ್ತಃ ..

Vajravilasinisadhana Stava

pdf was typeset on March 8, 2025

Please send corrections to sanskrit@cheerful.com

1


	Document Information
	Document Text
	Document Credits

